
柳賦

作者：枚乘　西漢

本作品收錄於《全漢文/卷二十》

忘憂之館，柔條之木。枝逶遲而含紫，葉萋萋而吐綠。出入風雲，去來羽族。既上下而

好音，亦黃衣而絳足。蜩螗厲響，蜘蛛吐絲。階草漠漠，白日遲遲。於嗟細柳，流亂輕

絲。君王淵穆其度，禦群英而玩之。小臣瞽瞶，與此陳詞。於嗟樂兮，於是樽盈縹玉之

酒，爵獻金漿之醪。庶羞千族，盈滿六庖。弱絲清管，與風霜而共彫。鎗鍠啾唧，蕭條

寂寥，雋人英髦，列襟聊袍。小臣莫效於鴻毛，空銜鱗而嗽醪，雖復河清海竭，終無增

景於邊撩。

此西漢作品在全世界都属于公有领域，因为作者逝世已经超过100年，且作品于1931年1

月1日之前出版。

